
coca-cola cup steypakapping

Atlantic Airways Deildin menn
nr. 	Lið	 Dystir	 Vunnin mál	T apt mál	M unur	S tig

1 	 KÍF 	 13 	 386 	 291 	 95 	 21 
2 	 H71 	 13 	 360 	 324 	 36 	 16
3 	 StÍF 	 13 	 332 	 290 	 42 	 15 
4 	 VÍF 	 13 	 355 	 325 	 30 	 15
5 	 Kyndil 	 13 	 328 	 319 	 9 	 15 
6 	 Neistin 	 12 	 276 	 298 	 -22 	 8
7 	 Team Klaksvík 	 13 	 242 	 432 	 -190 	 0

Eik-ligan kvinnur
nr. 	Lið	 Dystir	 Vunnið	 tapt	v unnin sett	 tapt sett	 munur	S tig

Mjølnir 	 11 	 11 	 0 	 33 	 2 	 31 	 33 
SÍ 		  10 	 8 	 2 	 25 	 7 	 18 	 24
Fleyr 	 11 	 7 	 4 	 25 	 14 	 11 	 22 
TB 		 11 	 8 	 3 	 24 	 14 	 10 	 22
Ternan 	 11 	 4 	 7 	 15 	 25 	 -10 	 11 
Dráttur 	 10 	 3 	 7 	 13 	 21 	 -8 	 10
KÍF 		 10 	 1 	 9 	 5 	 28 	 -23 	 4 
ÍF 		  10 	 0 	 10 	 1 	 30 	 -29 	 0

Eik-ligan menn
nr. 	Lið	 Dystir	 Vunnið	 tapt	v unnin sett	 tapt sett	 munur	S tig

ÍF 		  8 	 8 	 0 	 24 	 1 	 23 	 24 
SÍ 		  9 	 5 	 4 	 16 	 13 	 3 	 15
Fleyr 	 8 	 4 	 4 	 13 	 12 	 1 	 12 
Mjølnir 	 9 	 0 	 9 	 0 	 27 	 -27 	 0

Fremsta deildin kvinnur
nr. 	Lið	 Dystir	 Vunnin mál	T apt mál	M unur	S tig

1 	 Neistin 	 10 	 318 	 226 	 92 	 20 
2 	 Kyndil 	 11 	 256 	 251 	 5 	 13
3 	 VÍF/Tjaldur 	 9 	 217 	 237 	 -20 	 8 
4 	 VB 	 9 	 219 	 229 	 -10 	 7
5 	 Stjørnan 	 10 	 223 	 243 	 -20 	 6 
6 	 StÍF 	 9 	 217 	 264 	 -47 	 4

Tróndur Arge

VÍF er fjórða og seinasta liðið hjá 
monnum, sum tryggjaði sær lut­
tøku í hálvfinalunum í Coca Cola 
Cup steypakappingini. Teir vunnu 
í gjár 42-24 á næst besta liðnum hjá 
Neistanum. Teir vunnu uttan stór­
vegis trupulleikar á Neistanum, 
sum valdi at brúka fyrsta liðið í 
dystinum móti H71 týskvøldið.

Tað var tíðliga greitt, at VÍF fór 
at vinna sær seinasta hálvfinalu at­
gongumerki. Tá átta minuttir vóru 
spældir var heimaliðið longu á odda 
7-1. Støðan í hálvleikinum var heili 
25-8.

Neistin megnaði at minka um 
munin í fyrru hálvu av seinna hálv­
leiki, men tá eitt korter var eftir, tók 
VÍF yvir aftur og skorað níggju mál 
upp í slag.

H71 víðari eftir umdyst
Tað skuldi umdystur til, áðrenn 
H71 vann á Neistanum týskvøldið. 
Neistin stillaði við sterkastu mann­
ing, hóast talan var um »Neistan 
1«, sum er næst besta liðið hjá 
felagnum. Tað stendur venjaranum 
frítt at velja um spælarar umboða 
besta ella næst besta liðið í steypa­
kappingini. 

Tí bleiv dysturin í Hoyvíkshøllini 
væl meiri spennandi enn hvat ein 
kundi rokna við frammanundan. 
Neistin var á odda við tveimum 
málum, tá minni enn tveir minuttir 
restaði í, men hoyvíkingar megnaðu 
at javna beint fyri tíð.

Síðani var farið til umdyst, sum 
er tvær ferðir fimm minuttir. Her 
vann H71 við tveimum málum, men 
avgerðin fall ikki fyrr enn í seinastu 
sekundunum.

Ongin stegar KÍF
Kollfirðingar og strandingar vunnu 
sær pláss í hálvfinaluni miku­

kvøldið. KÍF vann 34-26 á Kyndli, 
meðan StÍF vann 31-20 á Team 
Klaksvík.

KÍF er ikki til at steðga í løtuni. 
Um vikuskiftið vunnu teir við níggju 
málum í Vestmanna móti VÍF, og 
í kvøld vunnu teir við átta málum 
móti Kyndil í steypakappingini.

KÍF fekk eina flúgvandi byrjan og 
var á odda bæði 13-4 og 16-7, áðrenn 
Kyndil fekk minkað um munin 
niður í fýra mál fyri hálvleik.

Í seinna hálvleiki gekk javnt 
á, men munurin varð ongantíð 
minni enn fýra mál. Hans Eli 
Sigurbjørnsson var toppskjútti 
hjá heimaliðnum við átta málum, 
meðan Finnur Hansson royndi at 
halda Kyndli inni í dystinum við 
níggju málum.

Í Klaksvík vann StÍF greiðan 
31-20 sigur á Team Klaksvík. Sum 
skilst úr Klaksvík, so var ongantíð 
nakar ivi um útfallið. StíF var 
omaná og nakað fyri hálvleik gjørd­
ist munurin eisini stórur á máltalv­
uni. Støðan í hálvleikinum var 16-8 
til gestirnar.

Neistin í sama
lag hjá kvinnum
Heldur ikki í steypakappingini 
megnar nakar at steðga kvinnum 

hjá Neistanum. Besta liðið hjá Neist­
anum hevði í mikukvøldið vitjan av 
StÍF í høllini á Hálsi. Dysturin var 
leingi javnur, men seinasta kor­
terið fór Neistin framum og vann. 
Tá Neistin fyrst kom á odda við 
nøkrum málum, so var ongantíð 
nakar ivi. Úrslitið var 30-21.

Í Klaksvík vann Stjørnan greiðan 
á næst besta liðnum hjá Neistanum. 
Endaliga úrslitið gjørdist 35-23 til 
heimaliðið.

Tað er ikki óvæntað, at Kyndil er 
at finna í hálvfinaluni. Besta liðið 
hjá Kyndil spældi nevniliga móti 
næst besta liðnum hjá Kyndil og 
vann 44-18. Bjarta Johanesen var 
toppskjútti við 14 málum.

VB var fyrsta liðið at vinna pláss 
í hálvfinaluni við 25-22 sigri á VÍF/
Tjaldur. Sum skilst úr Vestmanna, 
so var talan um ein illa spældan 
dyst. Tað var øllum í høllini greitt, at 
talan er um fyrsta dystin eftir jóla­
feriuna, og tað sást aftur á øllum 
feilunum og ferðini á dystinum.

VB var omaná allan dystin og 
endaði eisini við at vinna við trimum 
málum. Rannvá Johannesen var 
toppskjútti hjá VB við áttamálum. 
Liljan Djurhuus og Sarah Hansen 
vóru toppskjúttar fyri felagsliðið 
við somuleiðis átta málum.

Klárt til
hálvfinalurnar
Hondbóltur Bæði hjá monnum og kvinnum er nú 
greitt hvørji tey fýra feløgini eru, sum skulu í pottin 
til hálvfinalu lutakastið, sum verður í kvøld

fjórðingsfinalur menn
H71 - Neisitin 27-25 (Eftir umdyst)
Team Klaksvík - StÍF 20-31
KÍF - Kyndil 34-26
VÍF - Neistin 42-24

fjórðingsfinalur kvinnur
VÍF/Tjaldur - VB 22-25
Kyndil 1 - Kyndil 18-44
Neistin - StÍF, 30-21
Stjørnan - Neistin 1 35-23

Lutakastið til hálvfinalurnar 
í Coca-Cola kappingini verður 
fríggjakvøldið 11. januar kl. 18.15 
í ÍSF húsinum Lutakastið er al­
ment og øll eru vælkomin. Eisini 
verður lutakastið at síggja bein­
leiðis her á heimasíðuni.

Liðini, sum eru komin 
í hálvfinalurnar eru:

Kvinnur:
VB, Kyndil, Neistin og Stjørnan
Menn:
H71, StÍF, KÍF og VÍF

Lutakast í kvøld

Atlantic Airways deildin:
Leygardagin 12. jan
H71 - Neistin 18.00
Sunnudagin 13. jan
VÍF - StÍF 16.00 (Beinl. á Rás2)
KÍF - Kyndil 16.00 (Bl. á Rás2)

Fremsta deild kvinnur:
Leygardagin 12. jan
VÍF/Tjaldur - StÍF 14.30 
(Runavík)
Sunnudagin 13. jan
VB - Kyndil 15.00
 Stjørnan - Neistin 16.00

Eik ligan kvinnur:
Leygardagin 12. jan
Mjølnir – Dráttur 14.00
KÍF – Ternan 17.00
Sunnudagin 13. jan
TB – SÍ 14.00
Fleyr – ÍF 15.00

Eik ligan menn:
Leygardagin 12. jan
Mjølnir – ÍF 

Øll fimm liðini, sum eru við í 
FM stríðnum í Atlantic Airways 
deildini, skulu í eldin um viku­
skiftið. Ein dystur er leygardagin, 
tá H71 tekur móti Neistanum. 
Verður hesin dysturin nakað 
líknandi tí í steypakappingini í 
vikuni, so verður talan um ein 
javnan og spennandi dyst. Fyri 
H71 er týdningarmikið at vinna 
fyri at halda fast í hinum liðnum, 
sum ætla sær í FM finalurnar.

Í Kollafirði fær oddaliðið vitjan 
av Kyndli, sum somuleiðis er ein 
endurtøka av fjórðingsfinaluni 
í steypakappingini. Her vann 
KÍF greitt, og skal Kyndil gera 
sær nakrar vónir um at vinna 
dystin, so mugu teir koma betri 
frá byrjan enn mikukvøldið.

Í Vestmanna skal VÍF reisa seg 
aftur, eftir fleiri minni góð úrslit 
í landskappingini. Mótstøðan 
er StÍF, sum er í einum góðum 
stima og ætlar sær somuleiðis í 
FM finaluna.

Í fremstu deild hjá kvinnum 
er eisini tríggir dystir. VÍF/
Tjaldur fær vitjan av StÍF leygar­
dagin, meðan tveir dystir verða 
sunnudagin. Stjørnan fær vitjan 
av Neistanum, meðan Kyndil 
skal suður at spæla móti VB.

Neistin er framvegis eina­
ráðandi, mean Kyndil hevur góð 
kort á hondini, men megnar VB 
og VÍF/Tjaldur at vinna, so kann 
tað blíva spennandi aftur.

trondur@sosialurin.fo

Oddadystir í hondbólti

Mynd: Álvur Haraldsen


